
Cefndir:  

Mae wyau yn fregus. Mae wyau wedi cracio, ynghyd ag wyau sy’n cael eu baeddu gan 

wyau wedi cracio ar gludfelt, yn gallu cyfrif am ganran uchel o’r wyau sy’n cael eu 

graddio yn rhai ail ddosbarth. Unwaith y bydd wyau wedi cael eu difrodi fel hyn, mae 

eu gwerth yn llawer llai (rhwng 60 – 80 ceiniog yn llai fesul dwsin). Mae atal difrod 

diangen i wyau wrth iddynt gael eu cludo o’r blychau nythu a dodwy i’r peiriant pacio 

yn beth buddiol iawn felly.  

 

Cyflwyniad: 
Er mwyn mesur difrod y gellir ei osgoi cafodd y ddyfais CracklessEgg™ ei defnyddio 
mewn ymarferiad ar fferm. Mae’r ddyfais ar ffurf wy ac mae’n cynnwys nifer fawr o 
synwyryddion sy’n mesur effaith y grym ar yr wy wrth iddo gael ei gludo. Mae’r 
ddyfais wedi’i chysylltu drwy Bluetooth ag iPad i roi darlleniadau amser real wrth i’r 
ddyfais gael ei rhoi ar y belt wyau. Mae’r synwyryddion yn mesur unedau G; grym 
fesul más yr uned i ddisgyrchiant. Mae lefel G yn cael ei fesur mewn perthynas ag 
wyau fel a ganlyn: 

 

 

Tabl 1. (CracklessEgg™ Guide 2017, Fersiwn 2) 

 

Nod yr ymarferiad yw nodi ardaloedd lle gellid lleihau’r effaith er mwyn lleihau 

gwastraff a nifer yr wyau sy’n cael eu graddio yn rhai ail ddosbarth, gan gynyddu 

incwm gwerthiant wyau.  

I gyflawni’r nod hwn, cafodd y ddyfais CracklessEgg™ ei defnyddio ar fferm i fesur yr 
effaith o’r blychau nythu a dodwy i’r paciwr wyau. Cafodd fferm Wern, safle 

arddangos dofednod Cyswllt Ffermio, ei dewis ar gyfer hyn. 
Mae’n bwysig nodi mai nifer cymharol fach o wyau, llai na 4%, 
sy’n cael eu graddio’n rhai ail ddosbarth gan y ffermwr Osian Williams, felly roeddem 
yn rhagweld gwelliannau cyfyngedig a’r nod yn hytrach oedd dangos potensial y 
ddyfais hon. Eto i gyd, roedd gan Osian ddiddordeb mewn defnyddio’r ‘Crackless 
Egg’ i weld a oedd unrhyw ardaloedd y gellid eu gwella i leihau ei lefelau isel o wyau 
ail ddosbarth. 

Cafwyd y ddyfais CracklessEgg™ a gafodd ei defnyddio yn yr ymarferiad hwn drwy 

garedigrwydd Lloyds Animal Feeds sef cyflenwyr porthiant a chywennod y fferm.  

 

 

 

 

 

 

 

 

 

 

 

 

 

 

 

Dull: 
Cafodd y ddyfais CracklessEgg™  ei graddnodi bob tro cyn ei defnyddio i sicrhau 

darlleniadau cywir. Cyfarfu Osian Williams, Gwesyn Davies o Lloyds Animal Feeds a 

Swyddog Technegol Dofednod Cyswllt Ffermio ar y fferm i gynnal yr ymarferiad. Yna 

cafodd y ddyfais ei gosod ar y cludfelt wyau. Cafodd addasiadau eu gwneud ar bob 

pwynt trosglwyddo, naill ai drwy dynhau’r beltiau, lefelu’r platiau neu ychwanegu 

gwyrwyr plastig. Yna cafodd y ddyfais ei hailosod yn yr un mannau i fesur y 

gwelliannau a wnaed.  

 

 

  

Ffigwr 1. Osian Williams a Gwesyn Davies gyda’r 
ddyfais CracklessEgg™ ac iPad sydd wedi’u cysylltu 
drwy Bluetooth 

Ffigwr 2. Synwyryddion y tu mewn i’r ddyfais 
CracklessEgg™  

Canlyniadau: 
Cafodd prawf cychwynnol ei gynnal gyda’r ddyfais CracklessEgg™ ar y cludfeltiau a’r 

system bacio ar 5 Chwefror 2020 i gasglu gwaelodlin o’r effaith ar yr wyau. Roedd yr 

adar yn 53 wythnos oed ar y dyddiad hwn. Oherwydd bod canlyniadau amser real ar 

gael ar yr iPad, gwnaed rhai addasiadau ar y diwrnod hwnnw.  

Yna cafodd y broses ei hailadrodd tua tair wythnos wedyn ar 24 Chwefror pan oedd 

yr adar yn 56 wythnos oed. Dylid nodi bod yr wyau ychydig yn fwy o ran maint ac felly 

o bosibl yn fwy tueddol o gracio. 

 

Ardal 1 – O’r belt wyau i’r pwynt trosglwyddo cyntaf  
   

 

 

 

 

 

 

 

 

 

 

 

Cafodd y ddyfais CracklessEgg™ ei gosod ar y belt wyau a’i symud dros yr ardal 

drosglwyddo i’r ail felt lle roedd yn codi i’r traws-drosglwyddydd.  Cafodd y broses 

hon ei hailadrodd sawl gwaith i gasglu darlleniad cynrychiadol. Mae’r 

CracklessEgg™ yn mesur y grym mewn amser real i ganfod lle mae unrhyw 

broblemau. 

Ffigwr 1. Y ddyfais ar y pwynt trosglwyddo 
cyntaf 

Ffigwr 4. Y ddyfais ar y pwynt trosglwyddo cyntaf 

Dangosodd y darlleniad cyntaf hyd at 60 (G) sy’n awgrymu ardal lle gallai wyau gael 

eu cracio. Ymhlith rhai o’r ffactorau all achosi hyn mae onglau rhy uchel ar yr uniad, 

belt yn pantio neu felt anwastad, neu felt yn symud yn rhy gyflym. Y teimlad oedd bod 

yr ongl yn gywir yn y sefyllfa hon; fodd bynnag, roedd y belt yn pantio gormod. Cafodd 

ei dynhau â llaw a gwnaeth hyn ostwng y darlleniad.   

 

   

 

 

 

 

 

 

 

 

 

Ffigwr 5. Canlyniadau ar y pwynt trosglwyddo cyntaf 

Ffigwr 6. Pant yn y belt ym mhwynt trosglwyddo 1 

Ffigwr 7. Osian yn tynhau’r belt 

Ar ôl tynhau’r belt â llaw dangosodd yr ail ddarlleniad ostyngiad i 40 (G). Y teimlad 

oedd y gellid gostwng y darlleniad hwn ymhellach drwy dynnu un o’r dolenni yn y belt, 

a chytunwyd y byddai Osian yn gwneud hyn ar ôl yr ymweliad. 

Ar 24 Chwefror, trefnwyd ail ymweliad gyda’r ddyfais CracklessEgg™ ar ôl i Osian 

wneud rhai mân addasiadau pellach, gan gynnwys tynnu un o’r dolenni yn y belt fel yr 

argymhellwyd yn flaenorol. Arweiniodd hyn at ostwng yr effaith ar yr wyau i tua 20 (G).  

 

  

 

 

 

 

Ffigwr 8. Canlyniadau ar bwynt trosglwyddo 1 ar ôl yr addasiadau cyntaf 

Ffigwr 9. Canlyniadau ar bwynt trosglwyddo 1 yn dilyn ail addasiadau 

Ardal 2 – O’r belt trosglwyddo i’r traws-drosglwyddydd at yr 

ardal 

bacio 
 

 

 

 

 

 

 

 

Cafodd yr ardal hon ei phrofi ar 5 Chwefror, fodd bynnag, doedd dim problemau ar y 

trosglwyddydd rhwng y belt trosglwyddo i’r traws-drosglwyddydd yn yr ardal bacio. 

Profwyd ardal arall o’r belt ar ein hailymweliad ar 24 Chwefror a nodwyd un ardal lle 

gellid gwneud gwelliannau. Cafodd yr ardal hon ei gwella drwy osod gwyrwr plastig ar 

y belt i leihau’r effaith.  

 

Ardal 3 – Y peiriant pacio wyau 
Dangosodd dyfais y CracklessEgg™ fod rhai ardaloedd yn peri pryder lle’r oedd yr 

wyau yn symud i’r gwahanydd ac yn taro yn erbyn ei gilydd. Newidiodd Osian y 

gwahanwyr gan ddefnyddio rhai ychydig yn fwy cul a oedd yn lleihau’r effeithiau. 

Ffigwr 11. Gwyrwr plastig wedi’i osod i leihau effaith 
Ffigwr 10. Y ddyfais ar yr ail drosglwyddydd i’r traws-
drosglwyddydd 

Hefyd, gwnaeth i’r belt redeg ar gyflymder arafach (fel y byddai’n 

ei wneud fel arfer) a gwnaeth hyn hefyd leihau’r lefelau uchel 

iawn i lefelau derbyniol (20-30 (G)). 

 

 

 

 

 

 

Ardal 4 Y paciwr wyau – trosglwyddo i’r hambwrdd 

  

Ffigwr 12. Y ddyfais ar y paciwr wyau Ffigwr 13. Y ddyfais ar y paciwr wyau 

Ffigwr 14. Y ddyfais wrth yr ardal drosglwyddo i’r 
hambwrdd 

Ffigwr 15. Y ddyfais yn yr hambwrdd ar ôl ei throsglwyddo 

Pan aeth y CracklessEgg™ drwy’r ardal a’r peiriant pacio nid oedd unrhyw ardaloedd 

yn peri pryder. Roedd y data amser real yn dangos lefel derbyniol o straen na fyddai’n 

achosi cracio, felly nid oedd angen gwneud rhagor o addasiadau yn yr ardal hon. 

  

Ffigwr 16. Y ddyfais yn yr hambwrdd ar ôl trosglwyddo yn dangos y stamp 

Crynodeb: 
Roedd y CracklessEgg™ yn declyn defnyddiol i nodi ardaloedd i’w gwella ar y cludfelt 

wyau, yn enwedig ar y pwyntiau trosglwyddo. Roedd y ddyfais yn hawdd ei defnyddio 

a gellir gwneud addasiadau ar unwaith gan fod y ddyfais yn darparu data amser real.  

Ar sail pris cyfartalog wyau wedi’u graddio o tua 86c y dwsin, byddai 1% o wyau ail 

ddosbarth yn cyfateb yn nhermau arian i 0.655c/dwsin. Os yw pob aderyn yn dodwy 

26 dwsin o wyau, mae 1% o wyau ail ddobarth yn cyfateb i 17c yr aderyn, ac mewn 

uned gyda dros 32,000 o adar byddai hyn yn golygu arbediad o £5,449.60 yr 

haid. Mae’n bosibl bod modd gwneud arbedion ychwanegol ar ffurf cyflogau oherwydd 

bod mwy o amser yn cael ei dreulio yn graddio wyau ar y fferm, yn hytrach nag amser 

segur yn glanhau.  

Isod mae senarios yn dangos sut gall gwella canran yr wyau sy’n cael eu graddio yn 

rhai ail ddosbarth rhwng 1 – 3% gyfateb i arbedion ariannol. Mae’r senarios hefyd yn 

cynnwys amrywio maint wyau wedi’u graddio ac maent oll yn seiliedig ar uned gyda 

dros 32,000 o adar.  

Maint 
Mawr 

Iawn Mawr Canolig Bach 

Wyau wedi’u 

graddio yn 

rhai ail 

ddosbarth 

Pris wyau 

wedi’u 

graddio ar 

gyfartaledd  
% 4.00% 42.00% 45.00% 5.00% 4.00%    

Pris 98 98 83 22 10 84.16  

        

        

Maint 
Mawr 

Iawn Mawr Canolig Bach 

Wyau wedi’u 

graddio yn 

rhai ail 

ddosbarth 

Pris wyau 

wedi’u 

graddio ar 

gyfartaledd 
32k 

Adar 

% 4.25% 42.25% 45.25% 5.25% 3.00%     

Pris 98 98 83 22 10 84.81 5444.40 

        

Maint 
Mawr 

Iawn Mawr Canolig Bach 

Wyau wedi’u 

graddio yn 

rhai ail 

ddosbarth 

Pris wyau 

wedi’u 

graddio ar 

gyfartaledd 
32k 

Adar  

% 4.50% 42.50% 45.50% 5.50% 2.00%     

Pris 98 98 83 22 10 85.47 10888.80 

        

        

Maint 
Mawr 

Iawn Mawr  Canolig Bach 

Wyau wedi’u 

graddio yn 

rhai ail 

ddosbarth 

Pris wyau 

wedi’u 

garddio ar 

gyfartaledd 
32k 

Adar  

% 4.75% 42.75% 45.75% 5.75% 1.00%     

Pris 98 98 83 22 10 86.12 16333.20 

Mae’r ymarferiad hwn wedi dangos bod defnyddio dyfais fel y CracklessEgg™ i nodi 

ardaloedd effaith uchel ac yna gwneud newidiadau bach i’r ardaloedd hyn i leihau lefel 

yr wyau ail ddosbarth yn arwain at arbedion ariannol sylweddol. 

  
 
 
 
 
 
 

Arsylwadau: 
• Mae’r ddyfais yn galluogi ffermwyr i nodi pwyntiau allweddol mewn amser real 

lle gallai’r wyau gracio, ac yna eu cywiro â llaw os yn bosibl, cyn cynnal ail brawf 

mewn amser real i weld a yw hyn wedi gweithio. 

• Gall addasiadau syml gael eu gwneud i leihau’r effaith ar yr wyau. Mae 

enghreifftiau o’r addasiadau a gafodd eu gwneud yn ystod yr ymarferiad hwn 

yn cynnwys tynhau’r beltiau, arafu’r cludfelt, lefelu’r platiau trosglwyddo ac 

ychwanegu gwyrwyr plastig.  

• Ar ôl tynhau’r belt ar y pwynt trosglwyddo cyntaf, cafodd yr effaith ar yr wyau ei 

lleihau o tua 60 (G) i 20 (G).   

• Gall arafu’r belt leihau’r effaith ar yr wyau o 50 (G) i 20-30 (G). 

• Mae cyflymder y belt yn ffactor pwysig iawn o ran achosi difrod a chraciau ar yr 

wyneb, gweler tabl 2 isod. Mae’r cyflymder yn aml yn cael ei gynyddu ar 

ddiwedd y dydd yn y siediau gan fod y casglwyr wyau am i’r beltiau symud yn 

gynt gan fod llai o wyau’n teithio ar hyd y system, ond dyma’r adeg pan mae 

craciau a difrod yn fwyaf tebygol o ddigwydd. 

• Roedd yn hawdd iawn defnyddio’r ddyfais ac oherwydd bod y nodwedd 

Bluetooth yn golygu bod modd casglu data mewn amser real ar yr adeg pan 

mae’r ddyfais ar y beltiau, mae hyn yn golygu bod modd gwneud addasiadau 

ar adeg y prawf, a dangoswyd buddion yr addasiadau hynny ar unwaith.  

• Mae’r offeryn hwn yn ddefnyddiol i bob cynhyrchydd wyau, ond yn arbennig 

felly i gynhyrchwyr wyau y mae canrannau uchel o’u hwyau yn cael eu graddio 

yn rhai ail ddosbarth gan yr adborth graddio wyau. Gallai canran uchel o wyau 

ail ddosbarth ar yr adborth graddio wyau fod dros 6%, er enghraifft. 

Tabl 2 (Crackless Egg Guide 2017, Fersiwn 2) 

Ffigwr 17.Osian a Gwesyn yn mesur effaith grym ar un o’r pwyntiau 

trosglwyddo 

 

Ffigwr 18. Osian a Gwesyn yn mesur effaith grym ar un o’r pwyntiau trosglwyddo 

 

 

Mae dyfeisiau Crackless Egg eraill ar gael. Os oes gennych ddiddordeb mewn 

defnyddio un o’r rhain neu ddyfais debyg ar eich uned wyau, anfonwch e-bost at 

cath.price@menterabusnes.co.uk gan roi eich enw, enw’r fferm a chod post. 

 

mailto:cath.price@menterabusnes.co.uk

